សំណួរដែលគេសួរញឹកញាប់​អំពីអាហារសាលា​មិនគិតថ្លៃ និង​បញ្ចុះតម្លៃ
គោរពជូនឪពុក ឬម្តាយ/អាណាព្យាបាលសិស្ស៖
កុមារ​ត្រូវការ​អាហារល្អចំពោះសុខភាព​ដើម្បី​រៀនសូត្រ។ [Name of School/School District]ផ្តល់អាហារល្អចំពោះ​សុខភាព​នៅ​សាលា​រៀន​ជារៀងរាល់ថ្ងៃ។ តម្លៃអាហារពេលព្រឹក[$] តម្លៃអាហារ​ថ្ងៃត្រង់[$]។ កូនរបស់លោកអ្នក​អាច​មានលក្ខណសម្បត្តិ​គ្រប់​គ្រាន់​ដើម្បីទទួលបាន​អាហារមិនគិតថ្លៃ ឬ​អាហារ​បញ្ចុះតម្លៃ។ តម្លៃដែលត្រូវបានបញ្ចុះគឺ  [$] សម្រាប់​អាហារពេលព្រឹក និង [$] សម្រាប់អាហារថ្ងៃត្រង់។ កញ្ចប់នេះ​រួមមាន​ពាក្យស្នើសុំ​វិភាជន៍អាហារ​មិនគិតថ្លៃ ឬ​បញ្ចុះតម្លៃ និង​សេចក្តី​ណែនាំលម្អិត​មួយសំណុំ។ ខាងក្រោមនេះ​គឺជា​សំណួរ និងចម្លើយទូទៅមួយចំនួន ដើម្បីជួយ​លោកអ្នក​​រៀបចំពាក្យស្នើសុំ។
1. តើនរណា​អាច​ទទួលបាន​អាហារ​មិនគិតថ្លៃ ឬបញ្ចុះតម្លៃ? 
· កុមារ​ទាំងអស់​នៅក្នុង​គ្រួសារ​ដែល​ទទួលបាន​វិភាជន៍ពី [State SNAP], [the Food Distribution Program on Indian Reservations (FDPIR)] ឬ [State TANF] មានសិទ្ធិទទួលបាន​អាហារ​មិនគិតថ្លៃ។
· កូនចិញ្ចឹម​ដែលស្ថិតនៅក្រោមការ​ទទួលខុសត្រូវ​ផ្លូវច្បាប់​របស់​ទីភ្នាក់ងារ​ចិញ្ចឹមបីបាច់ថែរក្សា ឬ​តុលាការ មានសិទ្ធិទទួលបាន​អាហារ​មិនគិតថ្លៃ។ 
· កុមារ​ដែល​ចូលរួម​នៅក្នុងកម្មវិធី​អនុគ្រោះពិសេស​របស់សាលារៀនរបស់ពួកគេ​មានសិទ្ធិ​ទទួលបាន​អាហារមិនគិតថ្លៃ។
· កុមារ​ដែលឆ្លើយតបតាមនិយមន័យ​នៃកុមារគ្មានផ្ទះសម្បែង កុមារ​រត់គេចខ្លួន ឬ​កុមារ​ចំណាកស្រុក​មានសិទ្ធិទទួលបាន​អាហារ​មិនគិតថ្លៃ។
· កុមារ​អាច​ទទួលបាន​អាហារ​មិនគិតថ្លៃ ឬបញ្ចុះតម្លៃ​ ប្រសិនបើ​ចំណូលក្នុងគ្រួសារ​របស់លោកអ្នក​ស្ថិតនៅក្នុង​ដែនកំណត់​នៃគោលការណ៍ណែនាំស្តីពី​ភាពមានសិទ្ធិទទួលបាន​ចំណូលសហព័ន្ធ។ កូនរបស់លោកអ្នក​អាចមានលក្ខណសម្បត្តិគ្រប់គ្រាន់​ដើម្បីទទួលបាន​អាហារ​មិនគិតថ្លៃ ឬបញ្ចុះតម្លៃ ប្រសិនបើ​ចំណូលគ្រួសារ​របស់លោកអ្នក​ធ្លាក់ចុះដល់ ឬមកនៅក្រោមដែនកំណត់នៅក្រាហ្វិកនេះ។ 

2. តើខ្ញុំ​ដឹងថាកូនរបស់ខ្ញុំ​មានលក្ខណសម្បត្តិគ្រប់គ្រាន់ជាកុមារគ្មានផ្ទះសម្បែង កុមារ​ចំណាកស្រុក ឬកុមារ​រត់​គេចខ្លួន​បានដោយរបៀបណា? តើសមាជិក​គ្រួសាររបស់លោកអ្នកខ្វះអាសយដ្ឋាន​អចិន្រ្តៃយ៍ឬ? តើលោកអ្នក​កំពុងស្នាក់នៅជាមួយគ្នា​នៅក្នុងជម្រក សណ្ឋាគារ ឬកន្លែងស្នាក់នៅ​បណ្តោះ​អាសន្នផ្សេងទៀតឬ? តើគ្រួសារ​របស់លោកអ្នកផ្លាស់ប្តូរទីលំនៅ​តាមរដូវកាលឬ? តើកូនដែលបានសម្រេចចិត្ត​ចាកចេញពីគ្រួសារដើម​របស់​ពួកគេ កំពុងរស់នៅជាមួយលោកអ្នកឬ? ប្រសិនបើលោកអ្នក​ជឿថា កូននៅក្នុងគ្រួសារ​របស់លោកអ្នក​ឆ្លើយតប​តាម​ការពណ៌នា​ទាំងនេះ និងមិនធ្លាប់មានគេប្រាប់លោកអ្នកថា កូនរបស់លោកអ្នក​នឹង​ទទួលបានអាហារ​មិនគិត​ថ្លៃ សូមទូរសព្ទ ឬផ្ញើអ៊ីមែលមក [school, homeless liaison or migrant coordinator]។ 
3. តើខ្ញុំ​ត្រូវបំពេញ​ពាក្យស្នើសុំ​សម្រាប់កូននីមួយៗឬ? ទេ។ សូមប្រើ ពាក្យស្នើសុំ​អាហារសាលាមិនគិតថ្លៃ និង​បញ្ចុះតម្លៃ​សម្រាប់សិស្សទាំងអស់នៅក្នុង​គ្រួសាររបស់លោកអ្នក។ យើងខ្ញុំ​មិនអាច​ផ្តល់ការឯកភាព​ដល់​ពាក្យស្នើ​សុំ​ដែល​មិនពេញលេញបានឡើយ ដូច្នេះ សូមប្រាកដថាលោកអ្នកបានបំពេញ​រាល់ព័ត៌មាន​ដែលត្រូវបាន​ស្នើសុំ​ទាំងអស់។ សូមផ្ញើ​ពាក្យស្នើសុំ​ដែលបំពេញរួច​មកកាន់៖ [name, address, phone number]។
4. តើខ្ញុំ​គួរ​បំពេញពាក្យស្នើសុំដែរឬទេ ប្រសិនបើខ្ញុំ​បានទទួល​លិខិតនៅឆ្នាំសិក្សានេះថា កូនរបស់ខ្ញុំ​ត្រូវបាន​យល់​ព្រម​​ឲ្យទទួល​អាហារមិនគិតថ្លៃរួចហើយ?  ទេ ប៉ុន្តែ សូមអានលិខិតដែលលោកអ្នកទទួលបាន​ឲ្យបានហ្មត់ចត់ និង​អនុវត្តតាម​ការណែនាំ។ ប្រសិនបើកូនណាម្នាក់​នៅក្នុងគ្រួសារ​របស់លោកអ្នក​មិនមានឈ្មោះនៅក្នុង​លិខិត​ជូនដំណឹងអំពីភាពមានសិទ្ធិទទួលបានរបស់លោកអ្នក សូមទាក់ទងមក[name, address, phone number, e-mail] ជាបន្ទាន់។
5. [bookmark: _GoBack]តើខ្ញុំអាច​ស្នើសុំតាមអនឡាញបានទេ? បាន! លោកអ្នកត្រូវបានលើកទឹកចិត្តឲ្យបំពេញពាក្យស្នើសុំ​តាម​អន​ឡាញ​ជាងលើក្រដាស ប្រសិនបើ​លោកអ្នក​អាចធ្វើទៅបាន។ ពាក្យស្នើសុំ​តាមអនឡាញ​មានលក្ខខណ្ឌតម្រូវ​ដូចគ្នា និងស្នើសុំ​ព័ត៌មាន​ដូចគ្នានឹង​ពាក្យស្នើសុំលើក្រដាសដែរ។ សូម​មើល [website] ដើម្បីចាប់ផ្តើម ឬស្វែង​យល់បន្ថែមទៀត​អំពី​ដំណើរការ​ស្នើសុំ​តាម​អនឡាញ។ សូមទាក់ទងមក [name, address, phone number, e-mail] ប្រសិនបើលោកអ្នក​មានសំណួរ​ទាក់ទងនឹង​ការស្នើសុំតាមអនឡាញ។
6. ពាក្យស្នើសុំ​របស់កូនខ្ញុំត្រូវបាន​ឯកភាព​កាលពីឆ្នាំទៅ។  តើខ្ញុំ​ត្រូវ​បំពេញ​ពាក្យស្នើសុំថ្មីដែរឬទេ?  បាទ/ចាស។  ពាក្យស្នើសុំរបស់កូនលោកអ្នកមានប្រសិទ្ធភាពសម្រាប់តែ​ឆ្នាំសិក្សានោះប៉ុណ្ណោះ និង​សម្រាប់​រយៈពេលពីរបី​ថ្ងៃដំបូង​នៃឆ្នាំសិក្សានេះរហូតដល់ [date] ។  លោកអ្នកត្រូវតែ​ផ្ញើ​ពាក្យស្នើសុំថ្មីមក លើកលែងតែ​សាលារៀន​ជម្រាបលោកអ្នកថា កូនលោក​អ្នក​មានសិទ្ធិទទួលបាន​សម្រាប់ឆ្នាំសិក្សាថ្មី។  ប្រសិនបើ​លោកអ្នក​មិនផ្ញើ​ពាក្យ​ស្នើសុំថ្មីមក ដែល​ត្រូវបាន​ឯកភាព​ដោយសាលារៀន ឬលោកអ្នក​មិនត្រូវបាន​ជូនដំណឹងថា កូនលោកអ្នក​មានសិទ្ធិទទួលបាន​អាហារ​មិនគិតថ្លៃទេ យើងខ្ញុំ​នឹង​គិតថ្លៃអាហារពេញពីកូនលោកអ្នក។  
7. ខ្ញុំទទួលបាន WIC។  តើកូនខ្ញុំ​អាច​ទទួលបានអាហារ​មិនគិតថ្លៃដែរឬទេ?  កូននៅក្នុងគ្រួសារ​ដែលចូលរួមនៅក្នុង WIC អាចមានសិទ្ធិទទួលបាន​អាហារ​មិនគិតថ្លៃ ឬ​បញ្ចុះតម្លៃ។  សូមផ្ញើពាក្យស្នើសុំមក។
8. តើព័ត៌មាន​ដែលខ្ញុំ​ផ្តល់នឹងត្រូវបាន​ពិនិត្យដែរឬទេ? បាទ/ចាស។ យើងខ្ញុំ​ក៏អាច​ស្នើសុំឲ្យលោកអ្នក​ផ្ញើ​ភស្តុតាង​ជាលាយលក្ខណ៍អក្សរ​អំពីចំណូលគ្រួសារ​ដែល​លោកអ្នកបានរាយការណ៍ផងដែរ។ 
9. ប្រសិនបើ​ខ្ញុំ​មិនមានលក្ខណសម្បត្តិគ្រប់គ្រាន់​នៅពេលនេះ តើខ្ញុំ​អាចស្នើសុំ​នៅលើកក្រោយទៀត​បានដែរ​ឬ​ទេ? បាទ/ចាស លោកអ្នក​អាច​ស្នើសុំបានគ្រប់ពេលវេលា​នៅក្នុងអំឡុងឆ្នាំសិក្សា។  ឧទាហរណ៍ កូន​ដែលមាន​ឪពុក ឬម្តាយ ឬអាណាព្យាបាល​ដែលក្លាយជាអ្នកអត់ការងារធ្វើ អាចមានសិទ្ធិទទួលបាន​អាហារមិនគិតថ្លៃ និង​បញ្ចុះតម្លៃ ប្រសិនបើ​ចំណូលគ្រួសារ​ធ្លាក់ចុះ​ក្រោម​ដែនកំណត់នៃចំណូល។
10. តើមានអ្វីកើតឡើង ប្រសិនបើ​ខ្ញុំមិនយល់ស្របតាម​សេចក្តីសម្រេច​របស់សាលារៀន​ពាក់ព័ន្ធនឹង​ពាក្យស្នើ​សុំ​របស់ខ្ញុំ? លោកអ្នកគួរ​ជម្រាបទៅមន្រ្តីរបស់សាលារៀន។ លោកអ្នកក៏អាចស្នើសុំ​ការបកស្រាយ ដោយទូរសព្ទ ឬសរសេរសំបុត្រមក ៖ [name, address, phone number, e-mail]។
11. តើខ្ញុំ​អាច​ស្នើសុំបានទេ ប្រសិនបើ​នរណាម្នាក់នៅក្នុងគ្រួសារខ្ញុំ​មិនមែនជា​ពលរដ្ឋ​អាមេរិក? បាទ/ចាស។ លោកអ្នក កូនលោកអ្នក ឬសមាជិកគ្រួសារ​ផ្សេងទៀត​មិនចាំបាច់​ត្រូវតែជា​ពលរដ្ឋ​អាមេរិកទេ ដើម្បី​ស្នើសុំ​អាហារ​មិនគិតថ្លៃ ឬបញ្ចុះតម្លៃ។  
12. តើមានអ្វីកើតឡើង ប្រសិនបើ​ចំណូលរបស់ខ្ញុំ​ប្រែប្រួលជានិច្ច? សូមរៀបរាប់​ទឹកប្រាក់​ដែលលោកអ្នក​ទទួល​បាន​​ជាធម្មតា។ ឧទាហរណ៍ ប្រសិនបើ​ជាធម្មតា​លោកអ្នក​រកបាន ១០០០ ដុល្លារ​ក្នុងមួយខែ ប៉ុន្តែ​លោកអ្នក​មិន​បានធ្វើការងារមួយចំនួន​នៅក្នុងខែកន្លងទៅ និងរកបានតែ ៩០០ ដុល្លារ សូមសរសេរចូលថា លោកអ្នករកបាន ១០០០ ដុល្លារក្នុងមួយខែ។  ប្រសិនបើ​ជាធម្មតា​លោកអ្នក​ទទួលបានប្រាក់បន្ថែមម៉ោង សូមបញ្ចូល​ប្រាក់បន្ថែម​ម៉ោង​នោះ ប៉ុន្តែ​មិនចាំបាច់បញ្ចូលវាឡើយ ប្រសិនបើ​លោកអ្នក​ធ្វើការងារបន្ថែមម៉ោង​មួយដង​មួយកាល​ប៉ុណ្ណោះ។  ប្រសិនបើ​លោកអ្នកបាត់បង់ការងារធ្វើ ឬម៉ោងធ្វើការ ឬប្រាក់ឈ្នួលរបស់លោកអ្នក​ត្រូវបាន​កាត់​បន្ថយ សូមប្រើប្រាស់​ចំណូលបច្ចុប្បន្ន​របស់លោកអ្នក។
13. តើមានអ្វីកើតឡើង ប្រសិនបើ​សមាជិកគ្រួសារ​មួយចំនួន​មិនមានចំណូលដើម្បីរាយការណ៍។ សមាជិកគ្រួសារ​អាចមិន​ទទួលបាន​ចំណូល​ប្រភេទ​ខ្លះ​ ដែលយើងខ្ញុំ​ស្នើសុំឲ្យលោកអ្នក​រាយការណ៍​នៅលើពាក្យស្នើសុំ ឬ​អាច​មិនទទួលបាន​ចំណូលអ្វីសោះ។ នៅពេលស្ថានភាពនេះកើតឡើង សូមសរសេរលេខ ០ នៅក្នុង​ច​ន្លោះបំពេញ។ ទោះជាយ៉ាងណាក៏ដោយ ប្រសិនបើ​ចន្លោះបំពេញចំណូល​ត្រូវបានទុកចោល ឬទុកនៅទំនេរ ចន្លោះបំពេញ​ទាំង​នោះ​ក៏នឹង​ត្រូវបានរាប់ថាសូន្យដែរ។ សូមមានការប្រុងប្រយ័ត្ន នៅពេលទុកចន្លោះបំពេញចំណូល​នៅទំនេរ ព្រោះ​យើងខ្ញុំ​នឹង​សន្មតថា លោកអ្នកមានចេតនាធ្វើដូច្នេះ។
14. យើងខ្ញុំ​ស្ថិតក្នុងជួរកងទ័ព។ តើយើងខ្ញុំ​រាយការណ៍ពីចំណូលរបស់យើងខ្ញុំ​ដាច់ដោយឡែកពី​គ្នាឬ? បៀវត្សរ៍​មូលដ្ឋាន និង​ប្រាក់រង្វាន់របស់លោកអ្នក​ត្រូវតែរាយការណ៍ជាចំណូល។ ប្រសិនបើ​លោកអ្នក​ទទួលបាន​សោធន​មានតម្លៃជាសាច់ប្រាក់សម្រាប់​ការរស់នៅ​ក្រៅបន្ទាយ អាហារ ឬសម្លៀកបំពាក់ សោធនទាំងនោះ​ក៏ត្រូវតែ​បញ្ចូល​ជា​ចំណូលផងដែរ។ ប៉ុន្តែ ប្រសិនបើ​កន្លែងស្នាក់នៅ​របស់លោកអ្នក​គឺជា​ផ្នែកមួយនៃ​គំនិតផ្តួចផ្តើម​ឯកជនូបនីយកម្មលំនៅដ្ឋានកងទ័ព សូមកុំបញ្ចូលសោធនស្នាក់នៅរបស់​លោកអ្នកជាចំណូល។ បៀវត្សរ៍​ប្រយុទ្ធ​បន្ថែម​ដែលបានមកពីការពង្រាយកងទ័ពក៏មិនត្រូវបានរាប់បញ្ចូលជា​ចំណូលដែរ។ 
15. តើមានអ្វីកើតឡើង ប្រសិនបើមិនមាន​កន្លែងសរសេរគ្រប់គ្រាន់​នៅលើពាក្យស្នើសុំ​សម្រាប់​គ្រួសារ​របស់ខ្ញុំ?  សូម​រៀបរាប់​ឈ្មោះសមាជិកគ្រួសារ​បន្ថែម​នៅលើ​សន្លឹកក្រដាស​ដាច់ពីគេ ហើយភ្ជាប់វា​ជាមួយ​ពាក្យស្នើសុំ​របស់​លោកអ្នក។ សូមទាក់ទងមក [name, address, phone number, e-mail] ដើម្បីទទួលបាន​ពាក្យស្នើសុំ​ទីពីរ។
16. គ្រួសារខ្ញុំ​ត្រូវការ​ជំនួយបន្ថែម។ តើមានកម្មវិធីផ្សេងទៀត​ដែលយើងខ្ញុំ​អាច​ស្នើសុំបានដែរឬទេ? ដើម្បី​ជ្រាប​អំពីរបៀប​ស្នើសុំ [State SNAP] ឬវិភាជន៍ជំនួយផ្សេងទៀត សូមទាក់ទងមក​ការិយាល័យជំនួយ​ក្នុងមូលដ្ឋាន​របស់​លោកអ្នក ឬទូរសព្ទមក [State hotline number]។ 
ប្រសិនបើ​លោកអ្នកមានសំណួរផ្សេងទៀត ឬត្រូវការជំនួយ សូមទូរសព្ទមក [phone number]។
សូមទទួលនូវការគោរពរាប់អានដោយស្មោះពីយើងខ្ញុំ។ 
 [signature]
